
Rusiya Federasiyasının Prezidenti 
Zati-aliləri cənab Vladimir Putinə
Hörmətli Vladimir Vladimiroviç!

Dövlət bayramınız – Rusiya Günü 
münasibətilə səmimi təbriklərimi və ən xoş 
arzularımı qəbul edin.

Xalqlarımızı bir-birinə bağlayan çoxəsrlik 
dostluq və mehriban qonşuluq telləri 
Azərbaycan-Rusiya strateji tərəfdaşlığının 
və çoxplanlı əməkdaşlığının davamlı inkişa-
fının etibarlı əsasıdır. Ölkələrimizin ikitərəfli 
gündəlikdəki məsələlərin geniş spektri 
üzrə qarşılıqlı fəaliyyəti xüsusi məmnunluq 
doğurur.

Cari ilin fevral ayında Müttəfiqlik 
 Qarşılıqlı Fəaliyyəti barədə Bəyannamənin 
imzalanması son otuz il ərzində  yaranmış 

dövlətlərarası əlaqələrimizin yüksək 
səviyyəsini təsbit edib.

Əminəm ki, Azərbaycan Respublikası ilə 
Rusiya Federasiyası arasında münasibətlər 
xalqlarımızın və ölkələrimizin rifahı naminə 
birgə səylərimizlə bundan sonra da durma-
dan möhkəmlənəcək və genişlənəcək.

Hörmətli Vladimir Vladimiroviç, bu 
əlamətdar gündə Sizə möhkəm cansağlığı, 
xoşbəxtlik və uğurlar, Rusiyanın dost xalqı-
na əmin-amanlıq və firavanlıq arzu edirəm.

Hörmətlə,
İlham ƏLİYEV 

Azərbaycan Respublikasının Prezidenti
Bakı şəhəri, 8 iyun 2022-ci il

(bax səhifə 7)

Jozep Borrel Rusiya ilə dialoqun  
davam etdirilməsinin vacibliyini vurğulayıb

Avropa İttifaqının xarici işlər və təhlükəsizlik siyasəti üzrə ali nümayəndəsi 
Jozep Borrel “Le Journal du Dimanche” qəzetinə müsahibəsində bildirib ki, 
 Ukraynada hərbi əməliyyatlar dayandırıldıqdan sonra Avropa Rusiya ilə birgə 
yaşamağa davam etməlidir, ona görə də Moskva ilə dialoqu davam etdirmək 
tələb olunur.

Jozep Borrel Fransa prezidenti 
 Emmanuel Makronun Rusiyanı alçaltmağın 
yolverilməzliyi ilə bağlı sözlərini yüksək 
qiymətləndirib: “Bu bəyanat reallığı əks 
etdirir və Rusiya sülh danışıqlarından sonra 
mövcud olmağa davam edəcək. Avropa 
onunla necə yaşayacağını dəqiq müəyyən 
etməli olacaq”.

Ali nümayəndə qeyd edib ki, Avropa 
Rusiya ilə danışıqları davam etdirməlidir: 
“Rusiyanın Ukraynada törətdiklərindən 
sonra yanaşı yaşama çox çətin olacaq. Bu, 
müdaxilədir, təcavüzdür, Ukraynanı məhv 
etməkdir, biz bunu hər gün televiziya ilə 
görürük, mən özüm isə yerində görmüşəm. 
Bütün bunlara baxmayaraq, biz bu qitədə 

Rusiya ilə yanaşı yaşamalı olacağıq”. 
Jozep Borrel bildirib ki,  Rusiyanın 

əraziləri işğal edə bilməməsi üçün 
 Ukraynaya daha çox silah verilməlidir. 

“Xalq qəzeti”

2022-ci ilin yanvar-may aylarında 
ölkədə 50 milyard 867,5 milyon ma-
natlıq və ya əvvəlki ilin eyni dövrü ilə 
müqayisədə 7,2 faiz çox ümumi daxili 
məhsul istehsal olunmuşdur.

Dövlət Statistika Komitəsi bildirib ki, 
iqtisadiyyatın neft-qaz sektorunda əlavə dəyər 
0,5 faiz, qeyri neft-qaz sektorunda isə 11 faiz 
artmışdır.

ÜDM istehsalının 54,7 faizi sənaye, 7,6 
faizi ticarət, nəqliyyat vasitələrinin təmiri, 
6,1 faizi nəqliyyat və anbar təsərrüfatı, 3,8 
faizi tikinti, 2,9 faizi kənd təsərrüfatı, meşə 

təsərrüfatı və balıqçılıq, 1,4 faizi turistlərin 
yerləşdirilməsi və ictimai iaşə, 1,3 faizi infor-
masiya və rabitə sahələrinin, 14,5 faizi digər 
sahələrin payına düşmüş, məhsula və idxala 
xalis vergilər ÜDM-in 7,7 faizini təşkil etmişdir.

Əhalinin hər nəfərinə düşən ÜDM 5063,1 
manata bərabər olmuşdur.

“Xalq qəzeti”

NATO Finlandiya və İsveçi alyansa qəbul etmək 
üçün Madrid sammitini son tarix hesab etmir

NATO 28-30 iyun Madrid zirvə görüşünü Türkiyənin etirazları səbəbindən ləngiyən 
Finlandiya və İsveçin alyansa qəbulu məsələsi üçün son tarix hesab etmir.

Alyansın baş katibi Yens Stoltenberq 
bazar günü Helsinkidə Finlandiya prezidenti 
Sauli Niinistö ilə keçirdiyi mətbuat konfransın-
da bildirib ki, Türkiyənin narahatlıqları nəzərə 
alınmalıdır. 

Yens Stoltenberq deyib: “Biz danışıqlar 
masasına əyləşərək, bu narahatlıqları ara-
dan qaldırmaq üçün Türkiyə, Finlandiya və 
İsveçlə təmasdayıq. Türkiyə “İslam Dövlət”i 
kimi təşkilatlara qarşı terrorla mübarizədə 
çox mühüm müttəfiq ölkədir. Türkiyə 
həmçinin digər ölkələrdən daha çox Suri-
yadan gələn qaçqınlardan qəbul edib. Bu 
ölkənin terrorla mübarizə sahəsində haqlı 
narahatlıqları var”.

NATO baş katibi qeyd edib ki, Türkiyənin 
narahatlığı və hər iki ölkənin müraciətinə qarşı 
etirazları əsaslıdır: “Biz başa düşməliyik ki, 
NATO-nun heç bir üzvü terror hücumlarından 
Türkiyə qədər zərər çəkməmişdir”.

Qeyd edək ki, Türkiyə İsveç və Finlandi-
yanı kürd silahlılarının və terrorçu qrupların 
himayə olunmasında ittiham edir. 

“Xalq qəzeti” 

Şuşa Bəyannaməsi: birlik və 
həmrəyliyin yeni təzahürü

Müstəqilliyini bərpa etdikdən sonra 
Azərbaycanı tanıyan ilk dövlət Türkiyə 
olub. Müstəqilliyin ilk illərindən etibarən 
qardaş ölkə Azərbaycanın dövlət quru-
culuğu yolunda atdığı addımları daim 
dəstəkləyib, böyük dövlətlərin iştirak 
etdiyi tədbirlərdə Azərbaycan naminə 
haqq səsini ucaldıb. Ölkəmizin ən ağrılı 
problemi olan Qarabağ münaqişəsinin 
həllində Türkiyənin həmişə Azərbaycan 
xalqının yanında olması böyük dost-
luğumuzun, qardaşlığımızın ifadəsi və 
həmrəyliyimizin rəmzi kimi diqqət çəkib. 

Qırx dörd günlük Vətən müharibəsi zamanı 
Türkiyənin Azərbaycana verdiyi güclü siyasi və 
mənəvi dəstək buna bariz nümunədir. Belə ki, 
savaş dövründə ilk günlərdən etibarən Türkiyə 
Prezidenti ardıcıl açıqlamalar verirdi ki, Azərbaycan 
yalnız deyil, Türkiyə Azərbaycanın yanındadır. 
Əslində, bu, bir çox ölkələr və beynəlxalq təşkilatlar 
üçün bir mesaj idi, yəni, “Ermənistana havadarlıq 
etməyin, haqq-ədalətin tərəfində olun” anlamını 
ifadə edirdi. Bu isə təbii ki, xalqımızı hədsiz sevin-
dirir, qürurlandırır, belə bir şəraitdə tək, arxa-dayaq-
sız olmadığını göstərirdi. 

Prezident İlham Əliyev bu məsələ ilə bağlı 
hələ Vətən müharibəsi zamanı çıxışlarının birində 
deyib: “Türkiyə bizə dəstək göstərir, lakin bu, siyasi 
dəstəkdir, bu, diplomatik dəstəkdir. Bu dəstək olma-
saydı, Türkiyə Prezidenti Rəcəb Tayyib Ərdoğanın 
“Azərbaycan tək deyil, Türkiyə Azərbaycanın ya-
nındadır” ifadəsi ilə bu çox açıq mövqe olmasaydı, 

çox güman ki, bu gün Ermənistan öz məqsədinə 
nail olmuş olardı. Bu da münaqişənin coğrafiyası-
nın genişlənməsi və mümkün qədər çox ölkənin 
bu münaqişəyə cəlb olunmasından ibarətdir ki, bu 
ölkələr döyüş meydanında onlara kömək etsinlər”.

(ardı 3-cü səhifədə)

Dostluq və qardaşlıq üzərində qurulmuş 
Azərbaycan–Türkiyə əlaqələrinin bu gün 
dünyada bənzəri yoxdur. Bu əlaqələr tarixən 
qırılmaz tellərlə bir-birinə bağlı olan xalqları-
mızın iradəsindən qaynaqlanır... Əminəm ki, 
Türkiyə–Azərbaycan həmrəyliyi və strateji 
müttəfiqliyi birgə səylərimizlə bundan sonra 
da xalqlarımızın mənafelərinə uyğun olaraq 
daha da möhkəmlənəcək və genişlənəcəkdir.

İlham ƏLİYEV
Azərbaycan Respublikasının Prezidenti

Neftçala rayonunun Neftçala–Xol Qaraqaşlı–
Şorsulu (7 km)–Həsənabad–Neftçala və 

Bankə–Beştalı avtomobil yollarının yenidən 
qurulması ilə bağlı tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

1. Otuz səkkiz min nəfər əhalinin yaşadı-
ğı 4 yaşayış məntəqəsini birləşdirən, ümumi 
uzunluğu 10 kilometr olan Neftçala–Xol 
Qaraqaşlı–Şorsulu (7 km)–Həsənabad–Neft-
çala və Bankə–Beştalı avtomobil yollarının 
yenidən qurulması məqsədilə Azərbaycan 
Respublikasının 2022-ci il dövlət büdcəsində 
nəzərdə tutulmuş Azərbaycan Respublikası 
Prezidentinin ehtiyat fondundan Azərbaycan 
Avtomobil Yolları Dövlət Agentliyinə 3,9 

milyon (üç milyon doqquz yüz min) manat 
ayrılsın.

2. Azərbaycan Respublikasının Maliyyə 
Nazirliyi bu Sərəncamın 1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu Sərəncamdan irəli gələn 
məsələləri həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 13 iyun 2022-ci il

Rusiyada Avropa İnsan Hüquqları 
Məhkəməsinin qərarları icra olunmayacaq

Yanvar-may aylarında ümumi daxili 
məhsul istehsalı 7,2 faiz artmışdır

Çin dünyanın ilk pilotsuz 
gəmisini suya buraxıb
Çin onlarla hava, dəniz və sualtı dronları 

 daşıya bilən "Zhu Hai Yun" pilotsuz gəminin dəniz 
 sınaqlarına başlayıb.

"Вusiness Insider" nəşri yazır ki, Zhu Hai Yun dünyanın 
"smart" pilotsuz sistemə malik ilk baza – gəmisidir. Pekin 
onu rəsmi olaraq dəniz tədqiqatı vasitəsi adlandırıb, lakin 
bəzi ekspertlər gəminin hərbi məqsədlər üçün istifadə oluna 
biləcəyini qeyd edirlər.

Pilotsuz gəminin Çin ordusu tərəfindən bir neçə ölkənin 
ərazi iddiaları irəli sürdüyü mübahisəli Cənubi Çin dənizində 
kəşfiyyat məlumatlarının toplanması üçün istifadə oluna 
biləcəyi vurğulanır.

Gəminin ilk təqdimatı may ayında baş tutmuşdur və 
dəniz sınaqları başa çatdıqdan sonra 2022-ci ilin sonuna 
qədər Çin Hərbi Dəniz Qüvvələrinə təhvil verilməsi gözlənilir.

Rusiya prezidenti Vladimir Putin Avropa İnsan Hüquqları 
Məhkəməsinin (AİHM) qərarlarının Rusiyada icra olunmaması ilə bağlı 
qanunu  imzalayıb. “TASS” xəbər verir ki, müvafiq sənədlər rəsmi hüquqi 
informasiya  portalında dərc edilib.

Avropa İnsan Hüquqları Məhkəməsinin 
2022-ci il martın 15-dən sonra qəbul etdiyi 
qərarlar Rusiyada icra olunmayacaq və 
qurumun qərarları əsasında kompensasi-
yaların ödənilməsi yalnız rublla və Rusiya 
banklarındakı hesablarla həyata keçiriləcək. 
Bununla belə, Rusiya Federasiyasının Baş 
Prokurorluğu 2023-cü il yanvarın 1-dək 
AİHM-in qərarlarına uyğun olaraq ərizəçiyə 
pul kompensasiyası ödəyə biləcək.

Bundan sonra AİHM-in qərarları artıq 
Rusiya məhkəmələri tərəfindən qəbul edilən 
qərarlara yenidən baxılması üçün əsas kimi 
qəbul edilməyəcək.

“Xalq qəzeti” 

Heydər Əliyev Fondunun  
Azərbaycan naminə  

fəaliyyəti çoxşaxəlidir

(əvvəli 1-ci səhifədə)

Azərbaycan ilə Türkiyə 
arasında münasibətlərin 
möhkəmlənməsində dövlətləri
mizin başçılarının şəxsi dost
luq əlaqələrinin və qarşılıqlı 
səfərlərinin xüsusi əhəmiyyəti 
var. Dövlətimizin başçısı İlham 
Əliyev və Türkiyə Respublika
sının Prezidenti Rəcəb Tayyib 
Ərdoğan arasında mövcud  dost
luq və qardaşlıq münasibətləri 
ikitərəfli əlaqələrimizin bü
tün sahələrdə daha da 
genişlənməsinə öz müstəsna 
töhfəsini verir. 

İkitərəfli müstəvidə  uğurla 
inkişaf edən əməkdaşlıq 
münasibətlərimizlə  yanaşı, 
ölkələrimiz tərəfindən beynəlxalq 
təşkilatlarda da fəal  qarşılıqlı 
dəstək nümayiş  etdirilir. 
Beynəlxalq təşkilatlarda, ilk 
növbədə, BMTdə, İslam 
Əməkdaşlıq Təşkilatında hər iki 
dövlət daim birbirini dəstəkləyir. 

İkinci Qarabağ müharibəsindən 
sonra Azərbaycan ilə Türkiyə 
arasında münasibətlərin daha da 
möhkəmlənməsində ölkəmizin, 
eləcə də regionun həyatına önəmli 
təsiri olan taleyüklü bir hadisə 
də mühüm rol oynadı. Belə ki, 
ötən il iyun ayının 15də Türkiyə 
Prezidenti Rəcəb Tayyib Ərdoğan 
Azərbaycana səfəri çərçivəsində 
Şuşada Prezident İlham Əliyevlə 
birgə “Azərbaycan Respublikası 
ilə Türkiyə Respublikası arasında 
müttəfiqlik münasibətləri haqqın
da” Şuşa Bəyannaməsini imzala
dı. Bu bəyannamə tarixi köklərə, 
möhkəm təmələ əsaslanan 
Türkiyə–Azərbaycan birliyinin sar
sılmaz olduğunu bir daha göstərdi. 
Eyni zamanda, bu sənəd hər iki 
qardaş ölkənin ümumi maraqla
rının qorunmasında imkanların 
birləşdirilməsinin, regional və 
beynəlxalq strateji məsələlərdə 
fəaliyyətin qarşılıqlı şəkildə 
əlaqələndirilməsinin bundan sonra 
da diqqətdə saxlanılacağı əminliyi 

yaratdı. Buna görə də bəyannamə 
Türkiyə Prezidenti Rəcəb Tayyib 
Ərdoğan və dövlətimizin başçısı 
İlham Əliyev tərəfindən “iki ölkə 
arasında əməkdaşlıq əlaqələrinin 
inkişaf etdirilməsinin yol xəritəsi” 
kimi yüksək dəyərləndirildi.   

“Azərbaycan Respublikası ilə 
Türkiyə Respublikası arasında 
müttəfiqlik münasibətləri haq
qında Şuşa Bəyannaməsi”ndə 
Azərbaycan və Türkiyə arasındakı 
ikitərəfli münasibətlərin daha da 
genişləndirilməsi perspektivləri 
diqqət mərkəzində saxlanılaraq, 
siyasi, müdafiə, mədəni, hu
manitar, səhiyyə, təhsil, sosial, 
gənclər, idman sahələrində imkan 
və potensiallarının birləşdirilməsi, 
dərinləşdirilməsi xüsusi yer tutur. 
Eyni zamanda, bu sırada iqtisadi 
əməkdaşlığın gücləndirilməsi, 
müştərək maraq daşıyan regional 
və beynəlxalq strateji məsələlərdə 
fəaliyyətlərin qarşılıqlı şəkildə 
əlaqələndirilməsi də önəmli 
vəzifələrdən biridir.

Şuşa Bəyannaməsində 
Azərbaycanla Türkiyə arasında 
ticariiqtisadi münasibətlərdə 
milli iqtisadiyyatların və ixra
cın şaxələndirilməsi, eləcə də 
perspektiv sahələrdə birgə 
istehsalın qurulması, investisiya 
əməkdaşlığının qarşılıqlı faydalı 
inkişafı üçün daha əlverişli şəraitin 
genişləndirilməsi istiqamətində 
səylərin artırılacağı əminliklə vur
ğulanır. Bununla bağlı Azərbaycan 
və Türkiyədə istehsal olunan 
malların sərbəst hərəkətinin təşkili 
mexanizmlərinin yaradılması 
istiqamətində tədbirlər həyata 
keçiriləcəyi nəzərdə tutulur.

Şuşa Bəyannaməsində 
Türkiyə  ilə Azərbaycanın dost
luq və qardaşlıq münasibətlərini 
daha da gücləndirmək, region
da sülhü və sabitliyi qorumaq, 
möhkəmləndirmək məqsədi daşı
yan bir sıra önəmli vəzifələr diqqət 
çəkir. Həmin vəzifələr 44 günlük 
müharibədən sonra bölgədə yara
nan yeni əməkdaşlıq  imkanlarını 

reallaşdırmaq istiqamətində 
önəmli addımlar atan iki qardaş 
ölkənin sülhə, əminamanlığa sa
diq qaldığını göstərməklə bərabər, 
Cənubi Qafqazı sülh regionuna 
çevirmək məqsədi daşıdığından 
xəbər verir.  

Bəyannamədə müdafiə 
sahəsində əməkdaşlıq və qarşı
lıqlı hərbi yardım məsələləri də 
xüsusi diqqət çəkir. Başqa sözlə, 
sənəddə ordumuzun yeni çağırış
lara uyğun olaraq yenidən forma
laşdırılması, modernləşdirilməsi 
və hərbi təhlükəsizliyin möhkəm
ləndirilməsinə yönələn tədbirlərin 
həyata keçirilməsi mühüm önəm 
daşıyır. İki qardaş ölkənin silahlı 
qüvvələrinin birlikdə fəaliyyət 
qabiliyyətinin artırılması, müasir 
texnologiyalara əsaslanan silah 
və sursatların idarə olunması 
istiqamətində sıx əməkdaşlığı 
da nəzərdə tutulur. Eyni zaman
da, bəyannamədə bu məqsədlə 
səlahiyyətli struktur və qurumların 
qarşılıqlı əlaqəli fəaliyyətinin təmin 
edilməsi vurğulanır.  

Ordumuzun 44 günlük Vətən 
müharibəsini parlaq qələbə ilə 
başa çatdırmasını şərtləndirən bir 
neçə amilə nəzər salsaq, bunu 
aydın görə bilərik. Belə ki, həmin 
amillərə döyüş hazırlığının bütün 
tələblərini yerinə yetirmək üçün 
şərait yaradılması, irimiqyaslı 
təlimlərin keçirilməsi, ordunun 
Ali Baş Komandanın diqqəti və 
səyi nəticəsində ən müasir döyüş 
vasitələri ilə silahlandırılması, 
artilleriya və aviasiyanın, eləcə də 
digər sahələrin inkişaf etdirilməsi 
daxil edilə bilər.

Buraya, həmçinin hər iki 
ölkənin Təhlükəsizlik Şuralarının 
milli təhlükəsizlik məsələləri üzrə 
müntəzəm olaraq birgə iclaslarının 
keçirilməsi və bu iclaslarda milli 
mənafe, ölkələrin maraqlarına 
toxunan regional və beynəlxalq 
təhlükəsizlik məsələlərinin 
müzakirəsinin aparılması daxildir.

Şuşa Bəyannaməsində iki 
qardaş dövlətin birbirinə qarşı
lıqlı hərbi yardım göstərəcəkləri 

barədə razılıq əvvəlki hüquqi 
sənədlərdə də qeyd olunub. Bu 
fikirlərin Şuşa Bəyannaməsinin 
müddəalarında yenidən ifadə 
olunması isə dünya ictimaiyyəti, 
o cümlədən, regional dövlətlər, 
məğlubiyyəti ilə barışa bilməyən 
Ermənistan üçün ciddi siyasi 
mesajdır. Bu siyasi mesajda 
aydın şəkildə ifadə olunur ki, 
Azərbaycan təhdid və təcavüzlə 
qarşılaşarsa, Türkiyə təkcə 
mənəvisiyasi deyil, həmçinin 
hərbi dəstəyini əsirgəməyəcək. 

Tarixi sənəddə Azərbaycan 
və türk diasporları arasında 
əməkdaşlığın daha da inkişaf 
etdirilməsi, milli iqtisadiyyatla
rın və ixracın şaxələndirilməsi 
üzrə səylərin artırılması, Cənub 
Qaz Dəhlizinin səmərəli şəkildə 
istifadə olunması və daha da 
inkişaf etdirilməsinə yönəldilmiş 
səylərin əlaqələndirilmiş şəkildə 
davam etdirilməsi, Azərbaycan 
ilə  Türkiyəni birləşdirən Zəngəzur 
dəhlizinin açılması, region
da nəqliyyatkommunikasiya 
əlaqələrinin bərpası, beynəlxalq 
nəqliyyat dəhlizlərinin inkişafının 
təşviqi kimi aktual məsələlər də 
yer alır.

Prezident İlham Əliyev Şuşa 
Bəyannaməsinin iki qardaş ölkənin 
müttəfiqlik əlaqələrinə müsbət 
təsirini yüksək dəyərləndirərək, 
bildirib: “Bu, tarixi bir sənəddir. 
Əslində, Türkiyə – Azərbaycan 
əlaqələri hər zaman müttəfiqlik 
səviyyəsində idi və müttəfiqlik 
xalqlarımızın qəlbindədir. Sadəcə 
olaraq, biz keçən il Şuşada bunu 
rəsmən təsdiqlədik”.

Ölkə rəhbəri Türkiyə – 
Azərbaycan qardaşlıq əlaqə
lərinin bundan sonra da həm 
xalqlarımız, həm də bölgə üçün 
mühüm önəm daşıyacağını 
vurğulayaraq xatırladıb ki, belə 
bir əməkdaşlıq təkcə ikitərəfli for
matla kifayətlənmir. Bu, eyni za
manda, bölgənin təhlükəsizliyini 
şərtləndirir. Belə ki, Türkiyə 
və Azərbaycan birgə səylərlə 
bölgənin gələcək  inkişafını, 

təhlükəsizliyini təmin edir, 
qardaş xalqların rahat həyatını 
gerçəkləşdirir. Ümumiyyətlə, 
iki dövlət arasında mövcud 
əməkdaşlığın çoxşaxəliliyi dünya 
miqyasında belə müttəfiqik, 
qardaşıq əlaqələrinin bənzəri 
olmadığını deməyə əsas verir: 
“Dünya miqyasında Türkiyə və 
Azərbaycan qədər birbirinə 
canla, qanla bağlı olan ikinci 
ölkələr yoxdur. Bu, bizim böyük 
sərvətimizdir və bunu biz qo
ruyuruq, gücləndiririk, istənilən 
vəziyyətə hazırıq və hər zaman 
birbirimizin yanındayıq”.

Hazırda müstəqil daxili və 
xarici siyasət kursu yürüdən, 
uğurlu diplomatiyası ilə düşmənin 
İkinci Qarabağ müharibəsindəki 
kimi siyasi və diplomatik səhnədə 
yenidən tək saxlanılması
na məcbur edən dövlətimizin 
başçısı dünyaya yeni nümunə 
göstərir. Ölkə rəhbəri ordumu
zun daha da gücləndirilməsini, 
iqtisadiyyatımızın sürətli inki
şafını diqqət mərkəzində sax
layır, bu istiqamətdə önəmli 
layihələrin gerçəkləşdirilməsinə 
xüsusi əhəmiyyət verir. Çünki 
bu, Ermənistan kimi bir ölkənin 
gələcək işğalçılıq niyyətlərindən 
qorunmağın ən başlıca yoludur.

Son 30 ildə Ermənistanın 
ölkəmizə qarşı yürütdüyü işğal
çılıq siyasəti də, 27 il ərzində 
BMT qətnamələrinin icrasına 
məhəl qoymaması da qəsbkarın 
mahiyyətini, yürütdüyü siyasətin 
nə qədər təhlükəli olduğunu 
göstərir. Lakin buna baxmayaraq, 
Azərbaycan bu gün qalib ölkə kimi 
sülhə və bölgədə kommunikasiya
ların açılmasına hazırdır. Məğlub 
Ermənistanın – xəstə təxəyyülün 
və sərsəm xülyaların girovuna 
çevrilən bu ölkənin də buna 
məcbur ediləcəyi, yeni geosiyasi 
reallığın şərtlərini yerinə yetirəcəyi 
şübhəsizdir.

Vaqif  BAYRAMOV,  
“Xalq qəzeti”

Şuşa Bəyannaməsi  Azərbaycan 
və Türkiyə iqtisadiyyatının 

inkişafında da önəmli rol oynayır

Bu gün qardaş ölkə ilə 
iqtisadi əlaqələrin getdikcə 
güclənməsinin ifadəsi kimi, deyə 
bilərik ki, hazırda qonşu ölkədən 
idxalın artımı qabarıq nəzərə 
çarpır. Bu gün 4,5 milyard dollar
lıq ticarət dövriyyəsi ilə Türkiyə 
İtaliyadan sonra Azərbaycanın 
ən böyük ticarət tərəfdaşı olması 
faktı bunun bariz ifadəsidir. 

Türkiyə Respublikası bütün 
sahələrdə olduğu kimi, kənd 
təsərrüfatında da Azərbaycanın 
etibarlı tərəfdaşıdır. Hər iki dövlət 
aqrar tədqiqatlar, təhsil, pam
bıqçılıq, toxumçuluq, baytarlıq, 
aqrar sığorta və digər sahələr 
üzrə sıx və səmərəli əməkdaşlıq 
edir. Kənd təsərrüfatı məhsulları 
üzrə qarşılıqlı ticarət əlaqələri 
getdikcə güclənir və bu sahədə 
ticarət dövriyyəsinin artırılma
sı üçün birgə səy göstərilir. 
Azərbaycan Türkiyənin aqrar 
sahədə müasir texnologiyaların 
tətbiqinə dair təcrübəsindən 
yararlanmaqda maraqlıdır.

Bəyannamədə, həmçinin 
regionun, eləcə də Avropanın 
enerji təhlükəsizliyinə töhfə 
verən, təbii qaz mənbə və 
marşrut saxələndirilməsini 

gerçəkləşdirən strateji Cənub 
Qaz Dəhlizinin həyata 
keçirilməsində Türkiyə və 
Azərbaycanın qabaqcıl rolu 
diqqətə çatdırılır. Eyni za
manda, sənəddə adı çəkilən 
layihənin hər iki ölkə tərəfindən 
səmərəli şəkildə istifadə olun
masına və daha da inkişaf 
etdirilməsinə yönəldilən səylərin 
əlaqələndirilmiş şəkildə davam 
etdiriləcəyi bildirilir. Bununla ya
naşı, sözügedən bəyannamədə 
iki qardaş dövlətin qlobal 
enerji sektorundakı proseslərə 
əsaslanaraq, regionun ener
ji təchizatı təhlükəsizliyinin 
gücləndirilməsi üçün elekt
rik sahəsində də regional 
əməkdaşlığa töhfə vermək üçün 
müəyyən tədbirləri reallaşdıraca
ğı ifadə edilir. 

Bəyannamədə Cənub Qaz 
Dəhlizinin gerçəkləşdirilməsində 
Türkiyə və Azərbaycanın 
qabaqcıl roluna xüsusi diqqət 
yetirilməsi təsadüfi deyil. Bunun
la bağlı bəzi məqamları xatırlat
maq istərdik. Belə ki, son 18 ildə 
“Əsrin müqaviləsi” sayəsində 
ölkəmizin imkanları ardıcıl 
şəkildə genişlənib. Qaz ehtiyatla
rı 1 trilyon kubmetrdən çox olan 
“Şahdəniz” qaz kontraktı üzrə 
saziş bağlanılıb. Xəzər dənizini 
Qara dənizlə birləşdirən yeni 
bir ixrac marşrutu–BakıSupsa 
neft kəməri tikilib. BakıTbilisi
Ərzurum qaz kəmərinin inşası 
Azərbaycanı dünyada, həm də 
qaz ölkəsi kimi tanıdıb. Bütün 
bunlarla bərabər, 2007ci il 
iyulun 3də Xəzərin Azərbaycan 
sektorundakı “Şahdəniz” 
yatağından hasil edilən təbii 
yanacaq BakıTbilisiƏrzurum 
qaz boru kəməri ilə Türkiyənin 
qaz kəmərləri sisteminə daxil 
olub.  2011ci ildə isə Avropa 
İttifaqı ilə Azərbaycan arasında 

Xəzərdən Avropaya birbaşa qaz 
nəql edən marşrutların yaradıl
masını dəstəkləyən strateji enerji 
əməkdaşlığına dair memoran
dum imzalanıb və bununla da 
Cənub Qaz Dəhlizi layihəsinin 
reallaşdırılması istiqamətində 
tarixi addım atılıb.

Azərbaycanın təşəbbüskarı 
və müəllifi olduğu nəhəng 
enerji infrastrukturu layihəsi olan 
Cənub Qaz Dəhlizi  hazırda dün
yada inkişaf etdirilən ən komp
leks təbii qaz boru kəmərləri 
zənciri kimi qiymətləndirilir. Av
ropa İttifaqı üçün prioritet enerji 
layihələrindən biri olan Cənub 
Qaz Dəhlizi ilk dəfə olaraq Xəzər 
regionundakı qaz təchizatını 
Avropa bazarına birləşdirməklə 
bütün regionun enerji xəritəsini 
dəyişdirir. Bu baxımdan adı 
çəkilən dəhliz dünya neftqaz 
sənayesində ən mühüm və iddi
alı layihələrdən biridir.

Azərbaycan ilə Türkiyə 
arasındakı iqtisadi münasibətlər 
tariximədəni yaxınlığa və 
qarşılıqlı strateji tərəfdaşlığa 
əsaslanır. İkitərəfli iqtisadi 
əlaqələrdə çoxşaxəlilik və 
intensivlik müşahidə edilir. Bu 
əlaqələr ticarət, investisiya qoyu
luşları və çoxtərəfli münasibətləri 
əhatə edən regional layihələrdə 
özünü daha qabarıq göstərir. 
Hazırkı iqtisadi tərəfdaşlıq həm 
Türkiyə və Azərbaycanın ölkə 
miqyasında, həm də region miq
yasında nüfuzunun və iqtisadi 
gücünün artımında əhəmiyyətli 
rol oynayır. Türkiyə ilə sıx iqtisa
di münasibətimizin böyük inkişaf 
potensialı vardır. Hər iki ölkə 
lideri mövcud iqtisadi əlaqələrin 
inkişafı üçün böyük səy göstərir.

Əziz ƏLƏKBƏRLİ,  
Milli Məclisin deputatı

Tarixi Şuşa Bəyannaməsi Milli Qurtuluş 
Gününün əzəmətini zirvələrə qaldırıb

Son yüz ildə müstəqil və demokratik dövlətçilik yolunda əzmlə mübarizə 
 aparan Azərbaycan xalqının milli təqvimində bir sıra günlər vardır ki, əbədi  olaraq 
 yaddaşımızda silinməz izlər buraxıb. 15 İyun-Milli Qurtuluş Günü bu təqvimdə 
özünəməxsusluğu ilə seçilir və əbədiyyətə qədər xalqımızın qəlbində yaşayacaqdır.

Milli Qurtuluş Günü haqqında bəhs edərkən, 
ilk növbədə, “biz nədən qurtulmuşuq”, – sualına 
cavab verməliyik. O dövrdə Azərbaycan 1917ci 
ildən başlayaraq müxtəlif keyfiyyət dəyişiklikləri 
ilə qan yaddaşımıza yazılan milli dövlətçilik tari
xinin ən məsuliyyətli anlarını yaşayırdı.

Ermənistanın Azərbaycana qarşı əsassız 
iddiaları ilə başlanan gərginlik getdikcə artır və 
həyatın bütün sahələrini əhatə edirdi. Mosk
vanın himayədarlığı, Azərbaycan rəhbərliyinin 
yarıtmazlığı, özünü müxalifət qismində təqdim 
edən qüvvələrin şəxsi ambisiyaları nəticəsində 
əsassız erməni iddiaları günbəgün artmaqda 
davam edirdi. Bir sözlə, Azərbaycan dövləti 
dünyanın siyasi xəritəsindən silinmək təhlükəsi 
ilə üzüzə qalmışdı. 

Biz nədən qurtulmuşuq?

Nəticədə 19181988ci illər intervalında 
qazanılan bütün dövlətçilik sərvəti əriyib itməyə 
başlamışdı. 1988ci ildən 1993cü ilin yayınadək 
ölkəmiz idarəedilməz hala gəlmiş və birbirinin 
ardınca vurulan sarsıdıcı zərbələr ölkəni və 
xalqı təlatümlər məngənəsinə salmışdı. Dövlət 
təsisatları iflic vəziyyətinə düşmüşdü. Həmin 
dövrdə Azərbaycandakı vəziyyəti ümumilikdə 
aşağıdakı tezislərlə təsvir edə bilərik:

Ermənistan işğalçılıq siyasətini 
gerçəkləşdirmək üçün bütün qüvvəsi ilə 
müharibəyə hazırlaşmış və ilk zərbələrini məhz 
dinc əhalimizə vurmuşdur;

Azərbaycan xalqı 20 Yanvar faciəsi və 26 
fevral Xocalı soyqırımının təsirindən ümidsizliyə 
yuvarlanmışdı; 

1988ci ildə Ermənistandan min bir işgəncə 
və fəlakət içərisində yurd yuvasından qovulan, 
eləcə də Qarabağ və ətraf bölgələrdən didərgin 
düşən soydaşlarımızın qaçqın və köçkünlük 
həyatı milli məşəqqət kabusu yaratmışdı; 

ölkə iqtisadiyyatı tamamilə pozulmuş, böh
ran yaranmışdır;

korrupsiya və rüşvətxorluq məişət hadisəsi 
halına gətirilmişdi; 

dövlət idarəçiliyindəki naşılıq və özbaşınalıq 
yaxşı heç bir şey vəd etmirdi; 

fasiləsiz davam edən çörək növbələri, 

ərzaq qıtlığı, gündəlik davam edən inflyasiya 
kimi reallıqlar Ermənistanın işğalçılıq siyasəti ilə 
mübarizəni arxa plana keçirməyə başlamışdı. 

Belə bir vəziyyətdə xalqın tələbi, AXC–  
Müsavat cütlüyü hakimiyyəti rəhbərlərinin 
yalvarışı ilə Naxçıvandan Bakıya təşrif buyu
ran ümummilli lider Heydər Əliyev bütün siyasi 
məsuliyyəti öz üzərinə götürərək Azərbaycan 
dövlətini məhv olmaqdan, ölkəni parçalanmaq
dan, xalqı təlatümlərdən və ümidsizlikdən xilas 
etdi. Zəngin siyasi və dövlətçilik təcrübəsinə 
sahib olan ulu öndər Heydər Əliyev beynəlxalq 
nüfuzuna və xalqının sönməz məhəbbətinə 
inanaraq milli qurtuluş konsepsiyasını elan edib 
Azərbaycanın nicat yolunu müəyyənləşdirdi. 
Heydər Əliyev dühasından güc alan xalqdövlət 
vəhdəti Azərbaycanın üstünü alan qara buludları 
dağıtmağa başladı.

Uzaqgörən neft strategiyasının təntənəsi
Ulu öndərimizin liderliyi, təşəbbüsü, səyləri 

və siyasi iradəsi ilə 1994cü ilin sentyabrın 20də 
Bakıda "Xəzər dənizinin Azərbaycan sektorunda 
karbohidrogen ehtiyatların birgə işlənməsi və 
hasil olunan neftin pay şəklində bölüşdürülməsi" 
haqqında dünyanın 11 ən iri neft şirkəti ilə “Əsrin 
müqaviləsi” adını qazanan beynəlxalq saziş 
imzalandı. Azərbaycan xalqı olaraq bizim üçün 
ən böyük milli səltənət budur ki, sözügedən neft 
müqaviləsi qarşıya qoyduğu bütün hədəflərə çatıb 
və davamlı milli strategiya olaraq özünün doğrul
dub. Hazırda uğurla fəaliyyət göstərən Bakı–Tbi
lisi–Ceyhan, Bakı–Tbilisi–Ərzurum neft və qaz 
kəmərləri, Bakı–Tbilisi–Qars dəmir yolu,  TANAP 
və perspektivdə olan Zəngəzur Beynəlxalq 
Dəhlizi və s. təkcə Azərbaycan üçün deyil, 
region dövlətləri başda olmaqla bütün Avrasiya 
məkanına fayda gətirən və böyük səmərələr vəd 
edən layihələrdir. 

Qeyd etmək lazımdır ki, son illər dünyanın 
aparıcı fikir və düşüncə mərkəzlərindən birinə 
çevrilən ölkəmiz cari il iyunun 1dən 4dək Bakı 
Enerji Həftəsi brendi altında üç böyük tədbirə – 
27ci Beynəlxalq Xəzər Neft və Qaz, 10cu Yubi
ley Xəzər Beynəlxalq Energetika və Bərpaolunan 
Enerji Sərgiləri və Bakı Enerji Forumuna uğurla 

ev sahibliyi etdi. Bu il xüsusi maraqla qarşılanan 
və yüksək fəallıqla keçirilən sərgilərə və foruma 
30 ölkədən, ümumilikdə, 249 şirkət qatılıb. “Əsrin 
müqaviləsi” ilə bağlı fikir və düşüncələrimizə əlavə 
etdiyimiz sonuncu faktlar bir daha təsdiq edir ki, 
Azərbaycan artıq təkcə Avrasiyanın neft və qaz 
təchizatçısı deyil, eyni zamanda, beynəlxalq enerji 
təhlükəsizliyinin idarə olunmasında mühüm gücə 
malik olan fəal tərəfə çevrilib. 

Milli Qurtuluş Günündən Şuşa 
Bəyannaməsinə aparan əzəmətli Zəfər yolu

Bəhsimizin məğzi və məntiqi budur ki, 
ümummilli lider Heydər Əliyevin Azərbaycan xalqı 
qarşısında bütün vədləri, fikir və düşüncələri 
bəndbəbənd həyat gerçəkliyinə çevrilib. Ötən 
29 ildə dövlətçilik tariximizi şərəfləndirən bütün 
prosesin möhkəm təməli ümummilli lider Heydər 
Əliyevin birinci siyasi hakimiyyəti dövründə qaza
nılanlar, Naxçıvana rəhbərlik etdiyi dövrdə Türkiyə 
ilə qardaşlıq münasibətləri əsasında qurulmuş
dur. Milli Qurtuluş Günü əsasında bütün bunlar 
zirvələrə yüksəlmiş və Şuşa Bəyannaməsinə 
aparan əzəmətli Zəfər yolunu nurlandırmışdır. 

2021ci il iyunun 15da Şuşa şəhərində 
Azərbaycan Prezidenti İlham Əliyev və Türkiyə 
Prezidenti Rəcəb Tayyib Ərdoğan tərəfindən 
“Azərbaycan Respublikası ilə Türkiyə Respubli
kası arasında müttəfiqlik münasibətləri haqqında 
Şuşa Bəyannaməsi”nin imzalanması böyük Qara
bağ zəfərindən sonra böyük bir regiona sülh, sa
bitlik və inkişaf vəd edən strategiya olaraq həyata 
vəsiqə qazanmışdır. Şuşa Bəyannaməsinin 
tarixi Qars müqaviləsinə əsaslanması və məhz 
Azərbaycanın Milli Qurtuluş Günündə imzalanma
sı dövlətçilik tariximizə əzəmət verən iki mühüm 
tarixi öz şərəf səltənətinə qovuşdurmuşdur. 

Sonda şəhidlərimizə Allahdan rəhmət, 
qazilərimizə şəfa diləyərək ifadə etmək istərdik 
ki, müzəffər Ali Baş Komandan İlham Əliyevin 
rəhbərliyi ilə qəhrəman Azərbaycan Ordusunun 
İkinci Qarabağ müharibəsində qazandığı rəşadətli 
parlaq qələbə sayəsində Milli Qurtuluş Günündən 
Şuşa Bəyannaməsinə aparan əzəmətli Zəfər yolu 
və bu yola bağlı olan bütün varlığımız əbədiyyətə 
qədər Türk dünyasının birlik, həmrəylik, şərafət və 
qürur məkanı olacaqdır. 

Sabir ŞAHTAXTI,  
AZƏRTAC-ın xüsusi müxbiri

Ankara

Bir il bundan əvvəl imzalanan “Azərbaycan Respublikası ilə Türkiyə Respublikası 
arasında müttəfiqlik münasibətləri haqqında Şuşa Bəyannaməsi”ndə Azərbaycan və 
Türkiyə arasındakı ikitərəfli münasibətlərin daha da genişləndirilməsi perspektivləri 
diqqət mərkəzində saxlanılaraq, siyasi, müdafiə, mədəni, humanitar, səhiyyə, 
təhsil, sosial, gənclər, idman sahələrində imkan və potensiallarının birləşdirilməsi, 
dərinləşdirilməsi xüsusi yer tutur. Eyni zamanda, bu sırada  iqtisadi əməkdaşlığın 
gücləndirilməsi, müştərək maraq daşıyan regional və beynəlxalq strateji məsələlərdə 
fəaliyyətlərin qarşılıqlı şəkildə əlaqələndirilməsi də önəmli vəzifələrdən biridir. 

“...Şuşa Azərbaycanın ən əziz və böyük tarixi olan bir 
guşəsidir. Şuşanı yaradanlar, Şuşa şəhərini quranlar, Şuşa 
qalasını tikənlər Azərbaycan torpağının sahibləri olublar 
və Qarabağda Azərbaycan torpağının daim qorunması, 
saxlanması üçün Şuşa şəhərini, qalasını yaradıblar. Bu, 
Azərbaycan xalqının, əcdadlarımızın yaratdığı böyük 
abidədir, təkcə şəhər deyil, böyük bir tarixi abidədir.” 

Heydər ƏLİYEV  
Ümummilli lider

Şuşa Bəyannaməsi: birlik və həmrəyliyin yeni təzahürü


